ANG MAPAGBIGAY NA
KALUMPIT

Sa Lugar ng Astan, nakatira ang mag-asawang sina
chummat at whangnan. May isa silang anak, si Hogkajon.
Sa kamote sila nabubuhay. Kung walang kamote ay bunga
ng kalumpit ang kanilang kinakain.

Isang araw, naghanap sina chummat at hogkajon ng
mga puno ng kalumpit. Nakakita sila at nilapitan nila ito.

“Kalumpi, hinog ka na ba¢” tanong ni chummat.

Hinog na ang bunga ko sa itaas pero hindi pa sa
bandang ibaba” sagot ng unang puno ng kalumpit.

Ang totoo, ayaw lang nito na ipamigay ang mga bunga.

Lumapit sa pangalawang puno ang mag-ama.
“Kalumpit, hinog ka na ba?¢ tanong ni Chummat.
Hinog na ang mga bunga ko sa itaas pero hindi pa

sa bandang ibaba”, sagot ng pangalawang kalumpit,
ang totoo hinog na lahat.

Nilapitan ng mag-ama ang pangationg puno,
“Kalumpit, hinog ka na ba¢

Oo hinog na lahat ang bunga ko. Pwede na ninyong
kunin pero pasensya na kasi kaunti lang ang bunga ko” sabi
ng pangatlong kalumpit.

Tuwang tuwa ang mag-ama. Sa wakas ay may makakain
na sila habang hinihintay ang pamumunga ng mga kamote.

Nang makaalis ang mag-ama, nagpakita si
Bathala sa pangatlong puno ng kalumpit.

“Dahil hindi ka madamot,
gagantimpalaan kita. lkaw na ang
magkakaroon ng pinakamaraming bunga
ng kalumpit sa lahat”, sabi ni Bathala.

Masayang masaya ang
pangatlong kalumpit dahil sa
biyayang natanggap. Ang
dalawang kalumpit ay hindi
na namunga bilang parusa sa
kanilang pagiging maramot.

20



